Omelija fl-Ordinazzjoni Djakonali
Katidral tal-Assunta, il-Belt Victoria
1I-Gimgha 24 ta’ Gunju 2016, Solennita tat-Twelid ta’ San Gwann Battista
L-E.T. Mons. Mario Grech, Isqof ta’ Ghawdex

AHDMU HALLI JKOLLNA KULTURA TAL-GHOTJA

[llum fis-soc¢jeta hemm regola wahda li gqed tmexxi kollox: il-logika tas-suq. Xejn mhu
b’xejn. Ma rridx inkun politiku, imma ma nistax ma nosservax x’qed isehh madwarna fid-
dinja tal-politika. Ilbierah Il-Ingilterra ghamlet id-decizjoni li tohrog mill-Unjoni Ewropea.
Nittama li ma kinitx il-ligi tas-suq li ddetterminat dan il-vot. Nittama li 1-motivazzjoni wara
din 1-ghazla ma kinitx biex in-nazzjon Brittaniku jogghod sewwa hu u ma jikkontribwixxix
biex itaffi 1-pizijiet ta’ popli ohra kemm Ewropej u kemm li geghdin ’1 hinn mill-konfini tal-
Ewropa. Dagshekk tista’ tkun gawwija 1-ligi tas-suq! Illum minhabba s-sens gqawwi ta’
individwalizmu, egoizmu u narc¢isizmu — kemm fuq livell personali u kemm fuq livell
kollettiv — is-so¢jeta ged tohloq hafna skart uman.

Huwa minnu li hemm hidma karitattiva ghaddejja. Ma humiex ftit dawk li huma sincieri fil-
karita li jaghmlu; imma hemm ukoll min jingeda bil-karita ghal finijiet egoisti¢i. Nghidu
ahna, hemm dawk li matul is-sena ma jhallsux it-taxxa, imbaghad biex isikktu I-kuxjenza
jaghmlu certi ghotjiet biex jghinu. Din karita? Hemm ukoll dawk li huma lesti li jaghmlu
ghotjiet lill-ohrajn, imma mbaghad jahkmu fuq dik il-persuna jew ghaqda li jkunu wieznu —
jisirqulhom il-liberta! Din karita? Bir-ragun l-antiki kienu jghidu: “Timeo Danaos et dona
ferentes” — Nibza’ mill-Griegi meta joffru r-rigali! Hemm ohrajn li jaghmlu 1-karita ghal
wicc in-nies biex jidhru li huma generuzi. Din karita?

F’dan il-kuntest il-poplu ta’ Alla ghandu proposta: kontra l-logika tas-suq hemm il-logika
tad-don jew tal-gratwita li ghandha gqawwa li ggib rivoluzzjoni mhux biss fil-qasam
ekonomiku imma wkoll fil-qasam uman.

Ir-rakkont tat-twelid ta’ San Gwann il-Battista huwa minsug propju bil-hjut ta’ din il-logika
tal-ghotja. Il1-Mulej wera hniena kbira ma’ Elizabetta u fi xjuhitha taha iben. Alla kien
generuz ma’ Zakkarija u rega’ tah mhux biss id-don tal-kelma imma wkoll id-don tal-fiducja
fiH. Anki l-isem moghti lit-tifel, “Ikun jismu Gwanni”, ifisser li din it-tarbija hija don.
Gwanni kien tassew don ta’ Alla ghall-poplu Lhudi ghax kien l-ahhar profeta li Alla
pprovdielhom biex jghinhom jilgghu lil Kristu, li huwa I-ikbar don ta’ Alla ghalina.

Alla min-natura tieghu huwa “ghotja”. Alla huwa mhabba bla tarf u ghandu d-dghufija li din
l-imhabba ma jafx izommha ghalih, ghalhekk kontinwament iferra’ 1-abbundanza tal-grazzja
fuq l-umanita. Il-kelma “grazzja” gejja mill-Grieg charis li tfisser favur jew ghotja li mhix
meritata. Fid-dawl ta’ dak li jikteb San Pawl, “fejn kotor id-dnub, kotrot il-grazzja” (Rum
5:20), il-grazzja ta’ Alla hija mhabba gratuwita, hielsa, minghajr ebda kundizzjoni u fidila
ghal dejjem. Alla ma jhobbx b’dover — ghax nimmeritaw din l-imhabba, imma l-imhabba
tieghu tghaddina u tasal ghandna gabel ma ahna stess naghmlu xi haga biex tkun tishoqgilna.
Sahansitra Alla habbna meta konna ghadna midinbin — meta konna ghadna ghedewwa tieghu
Alla habbina mieghu bis-sahha tal-mewt ta’ Ibnu (ara Rum 5:6-10). Ghalhekk il-grazzja ta’
Alla hija mizerikordja. Dan kollu jsib il-qofol tieghu fi Kristu, li huwa l-wic¢ tal-mizerikordja
tal-Missier. Kristu huwa 1-grazzja li ssir laham biex il-laham taghna jiddakkar minn dan id-
don tal-ghotja.



Din hija l-verita li ahna hemm bzonn nikkonvincu aktar ruhna dwarha. Nistaghgeb kif illum
hawn min jitfixkel quddiem il-fatt i Alla huwa generozita gratuwita u mizerikordja bla gies.
Anki Gwanni I-Battista ghal ftit instaram quddiem Kristu ghani fil-hniena. Hu li pprietka I-
korla ta’ Alla u li Alla kien bil-mannara f’idejh lest biex is-sigra li ma taghmilx frott
jagtaghha u jitfaghha fin-nar, meta gie wic¢ imb wic¢¢ mal-Hniena inkarnata, xandar li kien
wasal il-Haruf ta’ Alla li jnehhi d-dnubiet tad-dinja. Ghalhekk titfixklux quddiem il-
mizerikordja ta’ Alla. Meta l-iben il-hali gie lura f’dirghajn missieru, il-missier haddnu u
habbu minghajr ebda kundizzjoni; kienet l-esperjenza ta’ din 1-ghozza paterna — ta’ dan id-
don tal-imhabba — li mbaghad ghenet lit-tifel isib postu fil-familja! Il-logika tal-ghotja ma
tafx x’inhi l-meritokrazija — il-mahfra mhix frott tal-indiema, imma nhossuna niedma wara li
nkunu r¢ivejna l-grazzja tal-mahfra. Fi kliem il-Papa Benedittu XVI, “id-don min-natura
tieghu jmur lil hinn mill-mertu, ir-regola tieghu hija s-soprabbundanza” (Caritas in veritate,
34).

Gheziez Michael u Carl, illum intom ser tersqu biex tircievu d-don tad-djakonat. Id-djakonija
tqieghed fil-prattika 1-logika tal-ghotja. Permezz ta’ dan il-grad fl-Ordni Sagri, Alla gqed
jaghtikom don biex intom tkunu don (ghotja) ghall-komunita. Illum intom ged taghmlu din 1-
ghotja taghkom infuskom (suppost irreversibbli) lil Alla u lill-Knisja. Tkunux xhah, imma
kunu generuzi fis-servizz li toffru lill-bnedmin, partikularment lill-fogra. Taghmlux kalkoli —
b’xejn hadtu u b’xejn aghtu. Thallux li I-ministeru taghkom ikun ikkundizzjonat mil-ligi tas-
suq. Jezisti r-riskju li wiehed jaghmel mill-ministeru qaddis strument ta’ lukru — jekk din it-
tentazzjoni tirbahna, dan ikun it-tmiem taghna. Kunu don gratuwitu ghal kulhadd. Fil-hajja
taghkom bhala djakni u ’I quddiem bhala sacerdoti ser tiltagghu ma’ persuni li skont il-kriterji
umani ma jkunx jisthoqgilhom is-servizz taghkom. Ser ikun hemm ukoll min toffrulu
mhabbitkom imma jirrifjutaha jew iwiegeb bi vjolenza. Lil dawn ukoll tridu tibgghu
thobbuhom — ghal dawn ukoll tridu tinghataw! Din tfisser 1-imhabba gratuwita. Il-logika tal-
ghotja ma tistenniex reciprocita. Aghmlu minn hajjitkom prietka li titkellem fuq din il-logika
tal-ghotja li taghmel differenza kbira fil-hajja ta’ hafna. Ghandha qawwa li tgabbad process
ta’ umanizzazzjoni. Meta thaddmu l-logika tal-gratuwita jfisser li tkunu qrib tal-bniedem.
Aktar ma l-bniedem ghandu griehi, aktar jehtieg il-prezenza taghkom. Tirrendux il-ministeru
taghkom ghal prezenza waqt il-kult liturgiku, imma ha jkun il-ministeru taghkom opportunita
biex tidhlu fid-drammi tal-umanita. Ma nixtigkomx li tkunu biss dawk li “tassistu” waqt li
jkun qed isir is-sagrific¢ju fuq l-altar, imma kunu intom stess li toffru lilkom infuskom
b’sagrific¢ju. Ha tkun hajjitkom kollha kemm hi debha lil Alla billi tinfnew ghaliH fil-qadi
tal-proxxmu. Nagsam maghkom xi haga li lili taghtini hafna farag. Gieli nidhol lura d-dar
tard billejl wara jum ta’ impenji pastorali. Ghalkemm inkun ghajjien mejjet, inkun ferhan,
ghax infakkar lili nnifsi li dik 1-gheja hija frott tal-qadi tieghi lil Alla — frott tal-ghotja taghna
lil Alla u lill-ohrajn.

Hemm sentenza li galha Kristu, imma ma tinstabx fil-Vangeli, imma fl-Atti tal-Appostli.
Meta San Pawl jaghmel dan id-diskors sabih lill-presbiteri f’Miletu, jghidilhom: “Niftakru fi
kliem il-Mulej Gest li gal: “Min jaghti huwa aktar hieni minn min jiehu’” (20:35). B’dawn il-
kelmiet inheggigkom biex tahdmu halli jkollna kultura tal-ghotja.



